
'PATlfNTiA 
OMNiR 

SAPlfNTiA 

~ 

Gontzal Agote .. 
Milenarismoa 

Z alantzak zalantza eta eztabaidak 
eztabaida, badirudi hurrengo 

mendea ez zaigula batzuek uste bezain 
laster hasiko. Antza denez. ez da hurrengo 
abenduaren amaitzearekin bat etorriko 
baizik eta urtebete beranduago. Pisuzko 
arrazoi Zientifikoak daude hala dela egiaz
tatzeko, hortaz ez naiz sartuko hain urrun 
gelditzen zaizkidan putzu lokaztuetan. 
Beste kontu bat nafarkariatu nahi dut. 
Izan ere. atzera begiratuko bagenu barre
garri iritziko genioke duela mila urte gure 
arbasoek milenio berria zela-eta sortu zu
ten iskanbilari. Liburuek diotenez milaga
rren urtean sartzean munduaren amaiera 
etorriko zelako ustea oso zabalduta zego
en antzinako gizon-emakume horien arte
an. Hori dela eta. hamaika modu asmatu 
zituzten hori gerta ez zedin. Gehienetan 
bezala erlijioa izan zen hautaturiko ihes
bide horien artean nagusia, eta Eliza Ka
tolikoaren eragina handitu zen. Zorigaiz
toko urtea igaro zen, eta. munduak bere 
horretan zirauela ikusirik. histeria albo
ratu eta euren ohiko bizimodura itzuli zi
ren (gerrak, izurriteak eta abar). 

Mila urte hauetan gauzak aldatu egin 
dira. Batetik, mila urte zaharrago garela
ko. Bestetik, azken berrogeita hamar ur
tetik hona jakin badakigulako mundua
ren suntsipena edozein momentutan ger
ta daitekeela, aski baita horretarako botoi 
egokia (desegokia) zapaltzea. 

Dena den, milenarismoa gure artean 
dago berriro ere. Izen berezia hartu du 
oraingo honetan, azken urte hauetako 
jaungoikoari egokitua: ordenagailua. Mi
lenarismo berriak 2000 Efektua du izena, 
eta eguna hurbildu ahala gero eta naba
riagoa da milenarismo berri honek sor
tzen duen histeria. 

Egunotan, UPNren gobernuak efektu 
horri aurre egiteko plangintza aurkeztu 
du. Bejondeiela. Euskaldunok, gure hiz
kuntza zaharra besapean, duela hilabete 
inguru sartu ginen XXI. mendean eta ez 
zaigu ezer gertatu. Behingoz eta zeozer
tan aurreratu egin gara. 

Hala ere, eta badaezpada, nire idazma
kina zaharrarean ari naiz idazten. Eus
kaldun fededun. 

KONTZERTUAK 

t Gares: 
Reincidentes eta Mendeku tal

deek kontzertua eskainiko 
dute, bihar, 23:00etan, Gares 
aretoan. Sarrerak 1.800 peze
ta balio du. 

t Elizondo: 
Desoreka taldearen kontzertua 

izanen da gaur, 22:30etatik 
aitzina Casino tabernan. 

t Irunea: 
De dos en Blues Band taldea

ren emanaldia izanen da gaur 
Errotxapea auzoko Garoa 
tabernan 23:30etan. 

ANTZERKIA 

t Irunea: 
Truke taldeak Kontu kontari 

lana taularatuko du bihar eta 
etzi, 20:00etan, Nafarroako 
Antzerki Eskolan. 

ERAKUSKETAK 

t Irunea: 
San Antonioko elizaren behe

kaldean Kaputxinoen bizitza
ren inguruko erakusketa ikus 
daiteke astelehenetik ostegu
nera, 19:00etatik 20:30etara. 

t Irunea: 
Lacava galerian Patxi Araujo

ren hamahiru estanpa eroti
ko-gotiko ikus daitezke hila
ren bukaera arte. 

t Atarrabia: 
M" Jose Lopez Abrilek 1995etik 

1998ra bitartean margotuta
ko olio lanak ikus daitezke 
Kultur Etxean, astelehenetik 
ostiralera, 17:00etatik 
21 :OOetara. 

t Tafalla: 
Pablo Picassoren Suite Vollard 

grabatuak ikusteko aukera 
dago kultur patronatuaren 
aretoan. 

ZINEMA 

t Irunea: 
Karrikiri Elkarteak antolatuta, 

zinema euskaraz Golem zine
matokian. Gaur Hodei ira
gankorrak pelikula emango 
dute, 20:00etan. Aurretik, 

Nola egin amodioa emakume 
bati eta Sexua eta Bortizkeria 
film laburrak eskainiko 
dituzte. 

t Irunea: 
Olite zinematokian, Ariane 

pelikula eskainiko da dato
rren asteartean, hilak 26, 
19:45etan. 

BESTELAKOAK 

t Irunea: 
Alberto Orella eskultorea bere 

ZALDIEROA.komikizopa 

lanaz mintzatuko da asteaz
kenean Maisonnave hotele
an, 19:30etan. 

t Irunea: 
Datorren asteazkenean, Zaldi

ko Maldiko elkartean, Irune
ko historiari buruz mintzatu
ko da Roldan Jimeno 
irakaslea, 20:00etan. 

t Irunea: 
Tomas Munoz Asensio Arte 

Ederretako doktoreak La 
escenograJia: arquitectura del 

• 

yeso y del viento hitzaldia 
eskainiko du datorren astele
henean, 20:00etan. Iruneko 
Kutxak Armada Etorbideko 
bigarrenean atarian duen 
egoitzan. 

t Irunea: 
Nafarroako Kirol Elkartean 

Pirineos: hielo y nieve. Histo
rias de un invierno diapositi
ba emanaldia eskainiko du 
Joseba Ugartek gaur 
20:00etan. 

Arestiren liburutegia 
Castelao nos .•...•...•.••••...••••••..• '; ••••••••••••••.••.••.•.•.•••••..••..••....•••.••••••••••••••••.••.•••••.•....•.••••••..••.. n .••••.•••• • ••••••••••• • ••••• 

-: 4 ~ue San Roquiiio nos Uberte de medicos abogados e 

